
Álbmotbeaivvi rissehearva 

 

Dárbbašat rissiid ja iešguđet ivdnásaš duohpebihtáid. Čuohpa daid njuolggočiegat 

hápmái, bija liimma ja bátti gaskii ja de máhcas. Heŋge hearvvaid rissái.  

 

 (Ráva: Anarâkielâ kielâpiervâleh) 

 

 

Ivdnejiekŋabihtát 

 

Dálvit, go leat buollašat, lea somá dutkat ivnniid ja jiekŋudit ivdnás jiekŋabihtáid.  

Vuos sáhttá dutkat ivnniid lássaburkkes. Mii dáhpáhuvvá, jus čáhcái bidjá fiskes ja 

dalle vehá alit ivnni? Iešguđet ivdnásaš bihtáid sáhttá jiekŋudit mielkeburkii. Burkii 

sáhttá bidjat maiddái bátti heŋgema váras. Ivdnebihtáin sáhttá hervet vaikko ovdal 

álbmotbeaivvi.  

Ivnniid sáhttá ráhkadit maiddái luonddumateriálain dego ruksesruohttasis, sarridiin 

jna.  

 

 (Ráva: Anarâškielâ kielâpiervâleh) 


